
Voorwoord

Niks is meer ondankbaar as om openbarings te publiseer waarin die mense op onvermydelike gebeurtenisse, katastrofes en tye van nood gewys moet word nie. Die ontvangers van hierdie openbarings, die uitgewers en die verspreiders moet almal op verwerping bedag wees. - Hulle word geminag en bespot, ja selfs bedreigings word teen hulle uitgespreek. Hulle kry reeds nou `n voorsmaak van die komende geloofstryd.

Maar omdat die knegte van God aan Hom meer gehoorsaam is as aan die mense, wil hulle ook ten spyte van alle moeilikhede trag om God se versoek te beantwoord, naamlik om Sy aankondigings deur te gee aan hulle medemens in die hoop dat enkeles hulle nog steeds deur die stem van God sal laat aanraak, en hul lewenswandel sal verander om navolgers van Jesus Christus te word.

Die mense wil egter nie aan hulle sondige lewenswandel herinner word nie. Hulle glo liewer aan `n beter aardse toekoms, wat hulle met behulp van wetenskap en tegniek vir hulself kan bou.

Omdat God die mense steeds `n groot mate van wilsvryheid gee, so skenk Hy ook tot die einde van hierdie verlossingsperiode die mense `n vrye hand; Hy laat selfs toe dat Sy volgelinge deur die mense wat aan Sy teenstander behoort, steeds meer verdruk en vervolg sal word.

Hy sal egter op die hoogtepunt van die verdrukking Self kom en die wereld weer in korrekte bane lei, en dan weer Sy ordening op die gereinigde aarde herstel.

M. G.
`n Tyd van Ellende

B.D.3810 - 24 Junie 1946

In die jongste tyd reeds sal u opnuut aan kwellings blootgestel wees, u sal in nood raak wat sal dreig om u byna neer te druk; maar daarom weet u dat Ek nader aan u sal wees as ooit tevore. Gee uself heeltemal oor aan My leiding en bly in u harte getrou aan My, omdat u My erken en beken ondanks alle moeilikhede. Dan sal Ek u waarlik nie verlaat nie, en u kan die volste geloof he in My Woord. 

Maar die nood moet kom, omdat wat geskryf is vervul sal word. Omdat die tyd van groot ellende vir alle mense te herken is en om ook herken te kan word as die laaste tyd voor die einde.

Die wereld wil geen verandering van die aardse verhoudings in liefde duld nie, maar wakker die volkere aan tot `n hernieude worsteling en stryd teen mekaar. En die wereldgebeure gaan `n nuwe periode binne, egter van korte duur. Die hernieude spanning van die volkere sal `n groot aardse nood teweegbring wat deur My wil op die korrekte tyd beëindig sal word.

Maar u, wat aan My behoort, u hoef ook hierdie tyd van nood nie te vrees nie, ofskoon hulle u ook op velerlei wyse sal raak. Hierdie tyd is vir u weer `n geloofsbeproewing wat u sal kan deurstaan as u uself vaster as ooit by My sa aansluit, en u uself aan My leiding en hulp toevertrou. 

Wat binnekort sal plaasvind, sal vir u `n bewys wees van My Woord en as u op My sal vertrou, sal Ek u help in elke nood en elke gevaar. Want alles is oorwinbaar met My hulp, niks is onmoontlik vir My Krag en Mag nie. Geen bede laat Ek onverhoord wanneer u in My sal glo en My uit die diepte van u hart sal aanroep nie.

Ek is naby aan u en lei u lot volgens My wil, en as u dit sal glo, sal alle leed vir u draaglik wees. Maar die wereld om u heen en die mense wat nie aan My behoort nie het nog groot ellende nodig, indien hulle hulleself nog uit vrye wil ten goede wil verander en My om hulp aanroep. Daarom moet ook hierdie kort periode, deur u mense deurleef word, omdat u siel voordeel daaruit sal trek.  

Maar My ingryping beëindig hierdie periode, waarop `n ander nood sal volg, hoewel die eerste besweer is. Dit is `n tyd van ellende voor die einde, en wel vir hom wat die tyd van die einde daarin herken. Hy sal troos en hoop put uit elke woord van My. Hy sal My nie versaak nie, maar hom inniger as ooit met My verbind. Hy sal sonder skade vir sy siel, alle aardse nood en gevare deurstaan, omdat Ek hom self aan die hand sal neem en hom daarom ook krag en “lig” sal gee. AMEN

Die grootte van die natuurgebeure voor die einde

B.D. 8982 -25 Mei 1965

U almal moet uself voorberei op die einde, om ten minste met `n sprankie van insig die Ryk hierna in te kan gaan. Want daar is nog maar weinig tyd, maar wat egter voldoende sal wees wanneer dit goed benut sal word. As u van goeie wil is, is u verandering tot liefde volbring.

Genoeg geleenthede word u daartoe gebied, sodra My ingryping sal plaasvind, sodra u deur `n natuurramp getref sal word, wat alles wat voorheen gebeur het, in die skadu sal stel. U kan geen voorstelling vir uself maak wat daar sal gebeur nie, en tog moet u glo dat My stem geweldig sal weerklink, waarmee Ek u, mense, nog eenmaal sal aanspreek voordat die laaste einde sal kom. Dit sal vir u almal `n ontsaglike belewenis beteken, wat Myne egter nie so swaar sal tref nie, omdat hulle geloof so sterk sal wees dat hulle hulleself geheel en al aan My sal toevertrou, en daarom ook die hulp wat hulle verwag, sal ervaar. 

En dan sal elke mens die geleentheid he om onselfsugtige liefde te beoefen om nog tot rypheid te kom, want daar sal baie ellende wees. En `n ieder sal kan help, al is dit net deur trooswoorde. Deur die mense te wys op `n God van die Liefde, sal Hy slegs die wat deur `n vertrouensvolle gebed verlang, Sy hulp sigbaar bewys. Want wat u nog geestelik vir die mense kan bybring, sal hulle siele help en hulle bewaar vir die verskriklike lot van die hernieude kluistering.

Maar ook aards sal u hulle kan help, want om te wil help sal u ook in die geleentheid stel om te kan help. Want waar geen menslike hulp meer moontlik is nie, staan vir My nog steeds tallose helpers tot beskikking, en hulle sal vir u op ongewone wyse sorg.

Ek verlang slegs `n vaste geloof van u, en dit sal in u aanwesig wees wanneer u sal sien hoe alles vervul sal word wat Ek voorspel het. U sal u daarom met liggaam en siel moet oorgee, en maar net vir My en My Ryk besig wees. U almal moet hierdie tyd goed benut, u moet voortdurend liefde betoon wat uself steeds weer krag sal gee. U moet slegs aan u siel dink, omdat u nie sal weet hoe lank u nog op die aarde mag vertoef nie. Want dit kan nog maar `n kort tydjie wees wat u op aarde sal verblyf, veral as u nie die sterkte van geloof kan bereik wat `n volharding tot die einde moontlik sal maak nie. Want daarom is My erbarming groter, wanneer Ek u reeds voor die tyd oproep vanaf hierdie wereld, omdat u nog sal kan binnegaan in die Ryk hierna, waar vooruitgang nog vir u moontlik sal wees en die gevaar nie bestaan dat u aan die einde weer sal afsink in die diepte nie. Want Ek worstel oor elke siel en weet wat haar wil is, dus weet Ek ook waar nog `n kans bestaan op redding, en dit benut Ek ook. Slegs dit kan Ek nie doen nie, naamlik om u met dwang te bevry uit die hande van My teenstander. Want Hy besit dieselfde reg op u, omdat u hom eertyds vrywillig gevolg het. 

Dus kan Ek steeds net aan hulle hulp verleen wat hulleself uit sy geweld wil bevry. En dit doen Ek waarlik op elke wyse, want net die feit dat u al kennis ontvang oor die komende groot nood en dat u deur gebed u krag sal kan versterk as u daarin glo, is al `n besondere hulp.

Want daartoe is u almal geskik, naamlik om uself in gebed met My te verbind en tot u Vader te bid dat Hy dit in barmhartigheid mag beskik, dat die natuurgebeure nie so `n erge uitwerking op u mag he nie, wat sekerlik te alle tye in My mag le. Daarom sal Ek elke gebed wat in gees en waarheid tot My gerig is, verhoor. Daarom sal alle mense nie gelyk getref word nie. Openlik sal My wil hom openbaar en ook die geloof versterk van hulle wat nog twyfel. Maar ook die ongelowiges sal verstom staan en hulle verwonder. Hulle haat teen die gelowiges sal toeneem, wat in vyandelikhede getoon sal word waardeur Myne sal ly. Maar tog is My beskerming vir hulle seker, want solank hulle vir My en My Ryk besig sal wees, sal Ek hulle skrede so lei dat dit nie sonder resultaat sal bly nie. En die siele aan wie hulle redding gebring het in geestelike en aardse nood, sal hulle dank. 

AMEN

Die aanwysing van die komende tyd van nood

B.D. 4846 - 25 Februarie 1950

Mense, hoor en glo dat u voor `n moeilike tyd staan. Dit sal een en elk persoonlik tref, ofskoon dit makliker sal verbygaan aan hulle wat My in die hart dra, en sodoende voortgaan met die oog na Bo gerig. Die tyd sal swaar druk op iedereen, want dit bring telkens weer nood waarvan u sal glo dat u dit byna nie sal kan deurstaan nie. Tot in die binneste sal u geskok word. Want uiterlik en innerlik raak u in nood omdat u uself nie na My toe sal wend nie en eindelik die weg na My vind nie, u God en Vader van Ewigheid.

Dit is die laaste middel wat Ek voor die einde sal toepas. Dit help nie om u tot verandering te bring, as u uself aan die wereld verkoop het nie, want dan is daar vir u geen redding meer nie. Dan het u definitief vir My teenstander geval en moet daarom ook sy lot deel; naamlik om opnuut gekluister te word tot aan die einde van die dae.  

Daar bly maar net min tyd vir u oor. En in hierdie kort tydjie benader Ek u steeds weer om u nog van die verderf te red, om u tot besinning te bring voordsat dit te laat is. Neem in erns aan wat Ek u laat se deur My dienare op aarde, en stel u lewe daarvolgens in. En wanneer die groot nood oor u sal kom, dink daaraan dat die einde wat Ek aangekondig het, ook spoedig sal kom. Benut daarom elke dag deur yweriger na die verbinding met My te soek en om nie al die wereldse te ag nie. En bid in gees en in waarheid, My aanroepend om barmhartigheid, wat Ek waarlik nie van u sal weerhou nie. Ek sal u gebed verhoor en u met barmhartigheid oorlaai. Ek sal u krag en geloofsterkte gee, omdat u volhard het tot die einde. 

Amen 

Versoek om krag vir die komende tyd

B.D. 7641 - 5 Julie 1960

Nog is u lewensloop nie ten einde nie, nog kan u van barmhartigheid gebruik maak sonder beperking. Nog word My Woord van Bo vir u aangebied, en nog het u `n sekere vryheid van gees om die woord te kan versprei. Om self die belewenis en die krag van My Woord te ondervind. Want u word nie gehinder om liefdeswerke te doen nie, u kan spreek en handel volgens eie wil. U kan arbei in My wingerd en u kan besig wees vir My en My Ryk.

En u moet bewus wees van hierdie barmhartigheid, want eenmaal sal die tyd aanbreek waar u verhinder sal word om te arbei vir My en My Ryk. Want dan word dit ook vir uself moeilik gemaak om volgens My wil te lewe.

En dan moet u genoeg krag versamel he om te volhard, ook as die vyand teen u optree. Want dan kan u teen hom weerstand bied omdat dit dan My krag is wat nou in u werk, en omdat Hy My mag nie kan weerstaan nie.

Daarom moet u voortydig reeds baie krag versamel en hierdie krag ontleen aan My Woord. En daarom spreek Ek u aan, sodat u sterk sal word in geloof en in die liefde en u daarom vervul sal wees van krag, om die komende tyd van nood maklik te kan deurstaan.

Sodoende moet u vol lewe wees, daadwerklik in die liefde en lewendig in die geloof, daarom kan geen leed wat ookal teen u mag kom, geskied nie. Want daarom sal u baie nou met My verbind wees en die sekerheid van My teenwoordigheid sal u innerlike vrede en onbesorgdheid gee. My teenwoordigheid laat geen vrees in u opkom nie en al die moeilike gaan by u verby, ofskoon dit nie vanweë die mensdom kan uitbly nie. 

En hoe die dae ookal sal wees, sal nog die laaste barmhartigheid vir u en u sieleheil wees. Want die siel kan en sal nog ryp word as u wil slegs goed en tot My gerig is. Dan sal Ek daarvoor sorg dat sy die vyand nie ten offer val nie. Dat sy sal toeneem in krag - en steeds weerstand sal bied wanneer hy haar bedreig. - Maar u moet die dae wat nog vir u tot die einde toe sal oorbly, goed benut. U moet die liggaamlike nood nie ag nie, maar slegs aan u siel dink, want haar heil is op die spel. En terwille van haar heil versterk Ek ook My barmhartigheidsgawes, en hulle sal nie ophou tot die einde sal kom nie.  

Dit egter word vir u gese dat daar nie meer baie tyd is tot die einde nie. Houvas aan wat vir u gese is, dat u moet glo en u op daardie einde moet voorberei, omdat My Woord u andersins tevergeefs ter ore sal kom, sodat u nie hierdie besondere barmhartigheidsgawe sal uitbuit nie. En al geval dit u ook moeilik om te glo, roep My aan om krag en wees bereid om volgens My wil te lewe en te dink. Dan sal Ek u bystaan en van krag voorsien. Ek sal u gedagtes korrek lei, sodat u nie verlore sal gaan wanneer die einde sal kom nie.

Rig u gedagtes maar net na My toe en u sal nie verlore gaan nie. Want dan sal u ook leer om te glo hoe naby die einde is. Benut die tyd goed wat nog aan u gegee is, versamel krag deur My in gebed te vra daarvoor, en wees liefdadig. Want dan kan u die einde met kalmte verwag en Ek self sal u beskerm en lei. Ek sal by u aanwesig wees, die wat My liefhet, en u sal nie verlore gaan nie.  

AMEN 

Tekens van die eindtyd

B.D. 7737 - 3 November 1960

U sal ook op ongewone wyse deur My aangespreek word. En u moet op die tekens let wat u sal sien aan die Hemel en op aarde, want alle groot gebeurtenisse werp hulle skadu vooruit. En daaraan sal u al kan sien in welke uur u leef, want die korrekte tyd kan nie vir u gegee word nie, aangesien u nie meer in staat sou wees om u lewe op aarde tot op die einde te leef nie. Want van angs sou u vergaan - of, u sou u lewe voor die tyd self beëindig. Daarom hoef u die profete wat vir u `n bepaalde tyd aangee waarin die oordeel sal plaasvind, nooit te glo nie, want dit is valse profete, en hulle bring slegs die denke van die mense in verwarring.

U moet egter ag slaan op die tekens wat Ek vir u aangekondig het. Want om My Naam ontwil sal daar voor die tyd nog `n stryd ontbrand en u, My dienare op aarde sal tot verantwoording geroep word. Dit is `n seker teken dat die laaste dag nie lank daarna sal kom nie, want Ek het gese: "Ek sal die dae verkort" - want hierdie stryd sal met alle brutaliteit gevoer word, sodat Ek self sal moet kom om dit te beëindig.

En Ek sal kom. U hoef hierdie stryd nie te vrees nie omdat Ek u sal uitrus met groot krag, terwille van hulle wat nog swak of besluiteloos is en wat u as voorbeeld kan neem om nog die weg na My toe te vind.

Maar sodra die geloofstryd sigbaar word, wat in alle dele van die aarde herken sal word, sal ook die aktiwiteit van My teenstander so duidelik raak dat Hy gekluister moet word. Want daarom word dit vir alle mense op aarde moeilik gemaak om hul geloof in één God en Skepper, wat Hemel en aarde regeer, te behou.

Dan sal My Mag hom openbaar en My Wysheid sal waarlik doen wat goed is, om die aarde weer as `n skool vir die gees te laat word. Want daarom sal `n tydperk tot `n einde kom en `n nuwe tydperk begin vir dié mense wat Ek as stam van die nuwe geslag, voor die einde sal wegneem. 

En daarom sal daar weer `n paradysagtige toestand wees waarin alle mense in liefde tot My sal lewe, sodat Ek in hulle midde kan vertoef soos wat Ek belowe het aan hulle wat sal volhard tot die einde toe, en hulle sal salig wees.  

Dat `n tyd van ellende oor die aarde egter vooraf moet plaasvind, is onafwendbaar, omdat daar nog enkeles gered sal word en verlossing sal vind in Jesus Christus, wie se Naam daarom vooraf nog in die hele wereld verkondig sal word. Maar die tyd van droefnis het daarom reeds aangebreek, en die wereld sal nog baie ellende belewe. Myne herken egter die tyd en hulle hou hulle aan My. En Ek sal hulle waarlik versterk en hulle te alle tye hulp verleen as hulle sal dreig om swak te word, want Ekself staan aan hulle sy en gaan as "LEËRAANVOERDER" vooruit. - En daarom sal hulle ook oorwinnaar bly in hierdie laaste stryd, want hulle sal deur My krag stand hou en hoop op My koms. Hulle sal stand hou tot die einde toe, want wie se krag te swak is, roep Ek nog op vóór die tyd, want Hy mag My teenstander nie ten offer val nie.

Maar u moet voortdurend vir `n vermeerdering van krag bid. U moet steeds met My verbind bly. - Dan sal hierdie swaar tyd ook by u verbygaan, en My koms sal u red uit elke nood.

U sal in `n Ryk van vrede ingaan, en die nuwe aarde sal u in alle prag en glansrykheid opneem. U sal in My en met My `n nuwe lewe begin, en Ek sal by u vertoef soos wat Ek dit belowe het.  

AMEN

Die eindtyd gee aanleiding tot barmhartigheidsgawes

B.D. 7908 - 3 Junie 1961

Dit is `n onverdiende daad van barmhartigheid, wanneer u, mense, die woord van Bo kan verneem. Want in die tyd kort voor die einde het die mensdom op so `n lae geestelike peil beland dat daar `n oplossing vir die aardse skepping nodig is. `n Omwenteling en `n nuwe opwekking is nodig van al die geestelike wat nog in `n gekluisterde toestand is. Egter ook van die geeste wat nou as mens beliggaam oor die aarde gaan, en waarvan die grootste deel nie die proef van die aardse lewe kan deurstaan nie. Sodoende streef die mense nie meer self na `n verbinding met My nie. Hulle hou hulleself van My verwyderd en deur hulle verwerping is hulle nie waardig om deur My aangespreek te word nie. 

Daarom is dit `n ongewone barmhartigheid dat Ek My desondanks neerbuig, en die mense aanspreek, dat Ek My Woord ook aan hulle laat toekom wat hulle nog ver van My af hou. Ek sien die staat van onwaardigheid oor die hoof. Ek sorg vir die mense wat hulle van My afkeer, omdat die tyd van die einde gekom het, omdat die einde vir baie mense die hernude kluistering in die materie beteken, wat Ek nog van hulle wil afwend, solank daar nog tyd is.

Ek sal lok en roep en Ek sal oralheen `n straal van My liefdeslig laat opflikker.

Ek raak die menseharte aan met hierdie straal om maar te bereik dat hulle hulle sal besin, dat hulle My Woorde in hulle harte sal opneem, dit in die harte oorweeg en daarom hulle lewenswandel daarvolgens sal rig. Ek wil net nie dat hulle weer vir ewige lang tye verlore sal gaan nie.

En daardie groot gevaar bestaan, want slegs weinig mense het `n lewende geloof in My, wat hulle sou beskerm teen die ondergang, wanneer die uur van die einde sal kom. Daarom skenk My Liefde hierdie laaste barmhartigheidsgawe aan u, mense. U moet u net nie daarteen verweer wanneer My dienare My Woord aan u wil bring nie. Luister na hulle en dink na sonder innerlike weerstand oor wat Ek tot u spreek, en u kan daarom ook `n geloof verwerf in u God en Skepper, wat geen blinde geloof sal wees nie.

En daarom sal u ook spoedig My liefde vir u bemerk. Want gedagtes sal u binnekom wat u nie sal verwerp nie, omdat u sal insien dat dit die waarheid is. Gee slegs u innerlike weerstand op en u is gered vir tyd en Ewigheid. Luister na My en die krag van My Woord sal sy uitwerking nie op u mis nie, omdat dit die Liefdeskrag van God is wat u deur My Woord bestraal. 

Dit is geen hol mensewoorde wat u hoor wanneer My bodes My barmhartigheidsgawes aan u bring nie. Want mensewoorde is maklik om te verwerp. Goddelike woorde egter het invloed, bygese dat die wil van die mens hom nie teen hierdie invloed verweer nie. Daarom verlang Ek alleen van u dat u hulle nie onwillig afkeur nie, maar eers daaroor sal nadink. En Ek sal u waarlik help om die waarheid van My Woord te herken. U hart sal haar aangespreek voel en u denke sal hom langsamerhand na My toe wend. U weerstand sal swakker word, en die Krag van My Woord sal begin om op u in te werk. 

Gee slegs u weerstand op en waarlik, Ek self sal iedereen persoonlik aanneem. Ek sal hom woorde gee van liefde en barmhartigheid, woorde van troos, goeie raad en wysheid. Net soos wat Hy hulle nodig het vir sy siel, omdat Hy My Self herken in die woorde wat My bodes vir hom bring, want waarlik Ek se vir u: Dit is die tyd van die einde, en My liefde en barmhartigheid word u steeds weer opnuut geskenk en wil u behoed vir die lot van die hernieude kluistering, wanneer die einde sal kom.

En daarom giet Ek My barmhartigheidsgawes nog in ryke uit mate. En hy wie se hart nie heeltemal verhard is nie, wil Ek nog wen vir My en My Ryk. Aan hom probeer Ek om My te openbaar as `n liefdevolle God en Vader van die Ewigheid af, en Hy sal waarlik deur die straal van My liefde geraak word. Hy sal My Woord kan herken as die stem van die Vader wat Sy kind wil help. Wat dié wil behoed vir die afgrond en dié nog wil red voordat die einde sal kom. 

AMEN

Komende tyd van ellende.

B.D .6067 - 30 September 1954

U gaan `n groot tyd van ellende tegemoet, en `n sterk geloof word vereis om van hierdie droefnis Heer te kan word. Want met u liggaamlike krag sal u dit nie kan afweer nie, maar wel met geestelike krag. Dit sal egter `n nood wees wat u terwille van u geloof sal tref, omdat die laaste tyd sal aanbreek waarin die beslissing van u almal geëis sal word.  

Die aardse nood van tevore was weliswaar ook onafwendbaar, (omdat dit die laaste periode op hierdie aarde ingelei het) en sal wel alle mense tref, en `n wekroep wees vir almal. Maar hierdie nood sal deur `n natuurramp veroorsaak word, en word daarom ook meer berustend gedra. Maar die groot nood wat die mense terwille van die geloof aangedoen sal word, het geestelike oorsake en geestelike uitwerkings. Want nou eis sowel die mense asook God se teenstander `n beslissing; en dus ook God Self. En van hierdie beslissing hang die lewe af in die Ewigheid. 

Daar word van die mense gevra om die geloof in God te verloën, en hulle word dus gedwing tot `n beslissing deur die soewereine mag. En daarom is `n buitengewone sterk geloof nodig om hierdie eis te trotseer, en God openlik voor die wereld te bely.  

Wie egter die wil daartoe het, die sal ook die krag he om dit te weerstaan. Want dit stroom diegene van God af toe wat Hom sonder vrees sal bely. Groot nood sal ontstaan deurdat God se getroues bomate verdruk sal word deur hul teenstanders en aards baie benadeel en verkleineer sal word, sodat die weiniges `n mikpunt sal wees waarteen op goddelose wyse geraas sal word.

`n Sterk geloof weer elke aanval af, `n swak geloof word wankelmoedig en het hulp nodig. Maar hulle sal dit ook verkry as hulle na die wil van God verlang. En hierdie tyd moet kom, omdat die dag van die einde steeds naderkom, en die skeiding van die geeste moet voor die tyd plaasvind. Baie mense sal nog uit dié lewe opgeroep word, wat ongetwyfeld sou afsink tydens sulke ellende. Daarom laat God slegs die sterkes in die lewe, wat kragtens hul geloof weerstand sal kan bied. 

Hy weet egter ook wie onweerstaanbaar na die diepte streef, en waarby elke wilsverandering onmoontlik is. En ook die laat Hy in die lewe omdat aan hulle sal vervul wat verkondig is, naamlik dat die bokke (die ongelowiges) van die skape (die gelowiges) geskei sal word, omdat die groot reiniging sal plaasvind op hierdie aarde, waarop daar weer `n tyd van vrede en geregtigheid sal volg.

AMEN
Die sonde kry die oorhand. Geloofstryd en einde

B.D. 5860 - 1 Januarie 1954 

Wanneer die sonde die oorhand sal kry, wanneer daar geen geloof meer onder die mense sal wees in die regverdigheid van God nie. Wanneer die mense onverantwoordelik lewe en hulle luste die vrye loop laat neem. Wanneer daar geen liefde meer onder die mense sal wees nie en as alle begeertes slegs uitgaan na die wereld en haar goedere; dan sal die einde kom en die voorspellings van die profete, wat in opdrag van God in alle tye die einde voorspel het, vervul word.  

En as u, mense, om u heen kyk en alles wat op aarde geskied, met oop oë gadeslaan, dan sal u, wat van goeie wil is, insien in welke uur u leef. U sal insien dat dit alles tekens van die naderende einde is. Dat die mensdom self daardie einde veroorsaak, omdat hulle in die sonde leef, en omdat hulle nie meer aan hulle God dink nie.   

Daar is mense wat nog nie heeltemal verdorwe is nie, en wat nog nie heeltemal aan die teenstander van God behoort nie, wat egter geen geloof besit nie, en daarom gedagteloos deur die lewe gaan. Maar hoe nader die einde sal kom, hoe minder sal diegene word. Hulle sal gedeeltelik afsink en in die mag van God se teenstander beland, en `n deel van hulle sal opgeroep word uit die lewe na die Ryk hierna. En die verdorwe en sataniese mense sal sterk toeneem, en slegs `n klein aantal mense sal aan God getrou bly en volgens Sy wil op aarde wandel. En diesulkes sal baie ly deur die teenstander, want hulle sal gehaat en vervolg word terwille van hulle geloof.

En sodra daar openlik opgetree word teen almal wat God bely in Jesus Christus, staan u mense, kort voor die einde. Dit is aan u, mense, ook al lank gelede verkondig dat u uself sal moet verantwoord en voor die regters sal moet verskyn, terwille van die Naam van Jesus.

En sodra elke geestelike strewe aangeval word, sodra God se dienare op aarde verhinder word om te arbei vir die Ryk van God, sodra hulle gehoon en uitgelag word vanweë hulle geloof, het die tyd ook gekom waarin die sataniese kragte sal woed teen alles wat na God wys.  

En die swakke, nog nie totaal sleg nie, sal opgeroep word vanaf die aarde wanneer die laaste dae sal aanbreek, sodat hy nie heeltemal in die hande van God se teenstander sal val nie. Want daar sal op so `n manier opgetree word teen die gelowiges dat slegs die sterkes in geloof (mense wat heeltemal op God vertrou) sal standhou, omdat hulle geloof hulle die krag gee, en omdat God hulle duidelik vanweë hul geloof kan bystaan.

En daarom sal die aktiwiteit van Satan geopenbaar word, want hy sal hom toon aan alle mense wat aan hom behoort deur hul gesindheid. Elke een van hulle sal dade verrig wat om vergelding skreeu, en die vergelding sal kom.

Die dag sal kom waarin daar aan hulle dryfvere (verskrikkinge) `n einde gemaak sal word, waarin die regverdigheid van God op die voorgrond sal tree en almal se werke openbaar sal word. Die dag van die oordeel sal kom soos dit geskryf staan, waarin elkeen die loon ontvang wat Hy verdien het en waarin God se woord vervul sal word, omdat dit die Ewige Waarheid is.

AMEN

Groot droefnis vóór die einde

B.D. 4883 - 22 April 1950

Die mensdom sal in `n groot droefnis beland, waar hulle ookal mag wees, wanneer die laaste nood aanbreek wat die einde sal voorafgaan. Elke nasie sal leed en verdrukking ervaar, gedeeltelik veroorsaak deur die menslike wil en gedeeltelik deur die invloed van die natuur of deur noodlottige gebeurtenisse. Maar oral sal die mense geleentheid he om hulle in diens van die naasteliefde te stel. Want oral waar nood is, kan dit versag word deur mense, wat deur hulle liefde wil en kan help.

Alle mense sal deur leed getref word, uitgesonderd hulle wat krag van benede ontvang. - Wie se harte so verhard is dat hulle vir die teenstander van God geval het, en buitengewoon deur hom in ag geneem word. Die kontras tussen die goeie en die bose sal oral sterk na vore kom en sodoende word sal `n geestelike stryd ook oral gevoer vir die siele van die mense, alvorens die einde sal kom.   

Daarom wek die eindtyd deur geestelike invloed alle neigings in die mense op, en sowel die goeie asook die bose sal ooglopend merkbaar wees.

En daardeur sal `n duidelike skeiding te siene wees, want die goeies sal hulle van die boses afsonder en tog in haat vervolg word, waardeur die verdrukking van die goeie, (dus die op God vertrouende mense) steeds groter sal word. Dit sal `n buitengewone groot nood beteken.

Die woorde van sieners en profete wat hierdie droefnis aankondig voor die eindtyd, sal oral toepassing vind. Slegs die beweegredes vir die droefnis sal nie oral dieselfde wees nie. Maar oral sal hulle die geeste skei, en daaraan sal die tyd van die einde herkenbaar wees.

Die aarde en die geestelike Ryk is die doel van die strewe van die mense. En wie die wereld met haar goedere vir hulle as doel stel, is vir die geestelike Ryk verlore; want hulle huldig die wereld, en dus ook hom wat die wereld regeer. En dit sal merendeels van die mense wees wat hul blikke na die wereld gerig hou, want die geestelike Ryk het maar weinig aanhangers. Dit is maar `n kleine kudde gemeet aan die hele mensdom, wat bewustelik of onbewustelik na God streef. Die wat van goeie wil is en die bose verafsku. - Daarom sal die aantal mense wat na geestelike rykdom streef, steeds kleiner word. 

Hulle sal deur hulle medemens bespot en uitgelag word tot die duiwelse in die mensdom tot deurbraak kom en die duiwelse sodanig tot uiting kom, dat mense vyandig sal optree teen almal wat aan God getrou bly en standvastig in geloof is. En daarom begin `n droefnis soos wat die wereld nog nooit tevore beleef het nie. 

Oral sal die bose die oorhand kry en die goeie sal onderdruk word, oral sal die bose swelg en die goeie gebrek ly. En ten laaste sal ook die lewe in gevaar wees van hulle wat aan God getrou sal bly, want hulle sal geen goeie beskerming he nie, omdat die mense die wette sal verander. Die reg sal nie meer aangeneem word nie, slegs die mag van die sterkste sal daarom nog geld. En hierdie mag is by hulle wat hulle deur hulle gesindheid aan Satan gewy het. Vir die tydelike lewe sal hulle deur hom begunstig word, want daarvoor verkoop hulle hulle siele aan hom. Hulle maak hulle daardeur tot meesters oor die swakkes, aan wie hulle deur Satan aangespoor sal word om al die bose te berokken, en van wie hulle alles sal ontneem wat hulle aards nodig het.  

Die droefnis sal so `n omvang aanneem, dat die gelowiges buitengewone kragtoevoer nodig sal he en ook sal verkry, omdat hulle nie sal beswyk in die laaste stryd nie, wat egter maar `n kort tydjie sal duur. Want dit sal verkort word terwille van die weinige uitverkorenes, sodat hulle nie swak sal word deur die aansien van die ellende in eie geledere nie, sowel as die luukse lewe in die kringe van die teenstander nie. 

Want daarom sal daar vir hulle verlossing van Bo kom, soos dit verkondig is. Dan sal die Heer Self kom in die wolke en redding bring aan almal wat aan Hom getrou gebly het.

Dan sal die droefnis beëindig word, en `n nuwe lewe op aarde sal begin. Die getroues van God sal hulle loon ontvang, net soos wat die kinders van Satan gestraf sal word. Want die regverdigheid van God verlang vereffening. En dit sal dus gebeur soos geskryf staan, die Heer neem Syne na Hom toe en plaas hulle in `n Ryk van vrede. Hy sal `n streng oordeel oor alle sondaars hou en hulle sal ontvang wat hulle verdien. En die nood op aarde sal ten einde wees. 

AMEN

Geloofstryd - Tyd van nood. Die krag van die geloof

B.D. 5285 - 31 Desember 1951

U trou moet blyk in die komende stryd. U, want die wat in My glo sal ook die tyd van nood kan deurstaan, want u vra My om hulp. Maar sonder bystand sal dit moeilik vir u wees om met die lewe te kan aangaan. Tensy u die krag van benede van My teenstander sal aanvaar, wat iedereen ondersteun wat hom dien en `n dienaar van die wereld wil wees. Wie egter die weg na My toe vind en in My nabyheid bly en My bystand afsmeek, die sal wonderbaarlike krag ontvang om ook die swaarste te kan verdra, wanneer dit ook vir hom sal tref, vanweë die ongelowige medemense. Hy sal ook te midde van aardse nood beskut en onaangeraak bly as dit My wil is, omdat die mens wat My soos `n kind glo, My bystand kan verwag. 

Daar sal `n swaar worsteling - aards sowel as geestelik wees, want die aardse nood sal ook hom wat na die geestelike streef, ontstel. Maar net totdat hy die innige verbinding met My herstel het, en die krag van My Gees hom kan deurstroom. Dan sal hy elke nood en elke gevaar onverskrokke in die oë kyk, want daarom voel hy My teenwoordigheid en dit kan hom meer beangstig of bedruk maak. 

Die einde kom steeds nader, meer tekens wys steeds daarop en die stryd tussen lig en duisternis word steeds duideliker. Die knegte werk steeds yweriger in My wingerd, en steeds word die gevaar dreigender waarmee die Antichris die gelowiges bedreig. Want Satan weet dat daar nie baie tyd meer vir hom oor is nie, en sy aktiwiteite in die komende tyd is duidelik. 

Maar weer maak Ek u steeds daarop opmerksaam, sodat u nie sal wankel in u geloof as daar van u gevra word om My te verloën en u in die plek daarvan `n lewe van genot en welbehae belowe word. Laat u nie verlei nie, want daardeur sou u `n slegte ruil maak.   

U mag nie vergeet dat die einde naby is nie, en dat daar niks sal bly bestaan van die wereld en haar aardse goedere en vreugde nie. Het u egter u siel aan My teenstander verkoop vir hierdie aardse goedere, dan bly daar aan die einde niks vir u oor nie as die verderf en `n eindelose tyd van ellende en hardste gevangenskap. Gee vrywillig en met vreugde op wat mense van u wil neem, maar bly tot die einde toe getrou aan My, en u getrouheid sal koninklik beloon word. Ook in die komende tyd van nood is My bystand aan u verseker, sodat u alle probleme sal kan dra. Bowendien sal die tyd van nood nie lank duur nie, want Ek sal die dae verkort terwille van Myne, en wat verkondig is in woord en geskrif sal mekaar baie snel opvolg.

En sodra die beslissing van u gevra word vir of teen My sal die nood wel groter word, maar daarom kan u elke dag op My koms hoop. Dan gaan die aarde haar einde tegemoet, en daarom sal daar spoedig `n einde aan u nood kom. Dan sal die tyd kom dat My teenstander gekluister sal word, en met hom sy aanhang. Die tyd, waarin die ou aarde met haar skeppings opgelos sal word en `n nuwe aarde ontstaan. En daarom sal Ek kom in die wolke en u tuis bring in die paradys van die nuwe aarde. Dan sal daar aan alle nood `n einde wees, en u sal in vrede en saligheid lewe.

AMEN 

Die geloofstryd is meedoënloos. Volhard in die geloof

B.D. 5324 - 27 Februarie 1952

Dit is dringend nodig dat u moet volhard in die laaste geloofstryd, want daar sal eise aan u gestel word wat u nie sonder `n vaste en onwankelbare geloof sal kan nakom nie. Baie sal vir u onoorkomelik lyk, as u geen beroep op My krag van die geloof doen nie. Want byna onmenslik sal die vyand van u siele teen u optree, en Hy sal die van hulle wat op aarde mag besit en daarby vol lis en boosaardigheid is, bedien en sal met almal wat nog glo, die stryd aanknoop.   

Dit sal so `n openlike optrede van sataniese mag wees, dat u duidelik sal weet welke uur geslaan het. Dan weet u dat dit die laaste tydperk van die eindtyd is, en dat dit nog maar `n kort tydjie sal duur voordat u verlos sal word van hierdie mag; wat u egter nie sal kan skaad as u `n vaste geloof u eie kan noem nie. Die optrede van die vyand rig homself so duidelik teen My self, dat u reeds daaraan sal kan herken dat Hy sy wettige gesag oortree het. En daarom het Ek u verkondig dat die einde naby is. Want die mens is op die aarde om tussen twee magte te beslis, en moet daarom ook van die twee magte weet. Sodra `n mag die kennis oor die ander "MAG" verhinder, oorskry sy haar bevoegdheid en doen dit nie ongestraf nie.   

Wanneer die geloofstryd nou ontbrand - dan word dit duidelik sigbaar deur die manier waarop dit gebeur welke mag aan die werk is. En hierdie tyd moet eers kom, omdat Ek nie ingryp voordat dit nodig is nie, om die siele nog geleentheid te gee tot verandering van wil en geloof, wat deur die optrede van die sataniese mag agterdogtig word en hulle daarom nog sal besin.

Die mense moet hard aangegryp word, want hulle luister nie meer na die stem van die Vader wat hulle liefdevol aanspreek nie. Die stem van Satan kan egter nog op sommige siele `n bepaalde uitwerking he en `n ommekeer na My toe veroorsaak, maar slegs as die mens nog `n vonkie geloof in hom het tot `n God, en hulleself eerder aan hierdie God toevertrou as aan hom wie se boosheid hulle nou herken. Die sterk geloof van Myne wat, ten spyte van die groot verdrukking, nie van My afvallig word nie, wat hoe meer hulle bedreig word, des te meer My Naam bely, sal hulle tot nadenke bring. 

U moet u staal vir die laaste geloofstryd terwille van uself. Maar ook terwille van u medemens, wat u deur u geloof sal kan help om in `n God te glo wat wil help en ook sal help as die nood ondraaglik sal word; wanneer Satan sy werk volbring het, as Myne met die dood bedreig word en slegs Ek hulp aan hulle sal kan bring. 

Dan sal Ek kom en Myne wegneem. Ek sal hulle nood en verdrukking beëindig, maar ook almal wat hulle teen My verset het, teregstel op die laaste dag van hierdie aarde. Dan sal daar `n geloof en geprys word deur Myne en die vrees van die dood by die ander. Dan het die dag gekom waarvan geskryf staan; dat Ek sal oordeel die lewendes en die dooies, die gelowiges en die ongelowiges. Want My Woord wat die waarheid is, sal vervul word.

AMEN

Aankondiging van die komende groot nood

B.D. 7053 - 2 Maart 1958 

U sal almal baie krag nodig he, wat u egter te alle tye ter beskikking staan. Want wie na My Woord luister, sal hierdie krag ontvang, sodra hy daardie woord in sy hart oorweeg, en daarvolgens handel. Dan word u self deur My aangespreek en sodoende ook deur My liefde bestraal. En krag sal na u toe vloei, omdat My liefde ook krag is. 

Maar hy wie My Woord by sy ore laat verbygaan, sal geen seën daarvan ontvang nie. Want met hom kan Ek nie in kontak tree nie en sodoende kan My krag hom ook nie deurstroom nie. In die komende tyd van nood het u almal My krag nodig, want op aardse manier sal u nie u lewensomstandighede bemeester nie. Slegs met My hulp sal u slaag, en Ek wil u eie magteloosheid en ook kragteloosheid vir u voor oë hou. Ek wil u laat besef dat u swak wesens is, sodat u u toevlug sal neem tot die mag wat u nou moet erken. En daarom sal die gesindheid van die mense vir u duidelik word en die skrikwekkende ongelowigheid van die mense sal te voorskyn kom. U sal die noodsaaklikheid insien om van My en My Ryk, en van My mag en My liefde tot die mense te spreek, om aan hulle die evangelie (van die liefde) te verkondig en hulle tot geloof te bring.  

Ook in hierdie tyd van nood sal daar hard gestry moet word met die "swaard van die mond" - Want baie van die swakker gelowiges sal nog meer begin twyfel in `n God en Vader, omdat die onheil wat oor die mense sal uitbreek, nie vir hulle as die werk van `n liefhebbende God sal lyk nie. Want alle mense waardeer die aardse lewe as mens nog te hoog. Om aan hulle daarom die betekenis en die doel van hul aardse lewe toe te lig en hulle op die lewe na die dood te wys, is die dringende opdrag van hulle wat vir My wil werk. En daarom sal hulle `n groot arbeidsveld voor hulle sien le;

Nog lewe die mense voort in onverskilligheid en louheid, en dink nie aan hulle aardse opdrag nie. Daarom moet hulle in hul denke geskok word, want selfs die tallose rampe waarby baie mense hulle lewe sal verloor, ontstel hulle nie meer nie. Hierdie mense is nie anders meer te versteur as deur geweldige gebeure nie, wat elkeen sal tref wat dit oorleef. 

En daarom wys Ek u voortdurend daarop dat u almal slegs moet voorberei in soverre u uself in die liefde geoefen het, in soverre u krag versamel het en u uself met My verbind het. In soverre sal u van My krag kan ontvang deur die aanneming van My Woord, sodat u nie hierdie moeilike tyd onvoorbereid tegemoet sal gaan en sodat u u medemens tot steun sal kan wees en My Woord ook aan hulle sal verkondig. Want Ek wil geeneen van u sonder krag laat wat al vooraf vir My krag, My beskerming en My hulp gebid het nie.   

Dit sal duidelik word hoeveel u, wat met My gaan, sal kan verdra sonder om uself bomate belas te voel. Weer spoor Ek u, mense, steeds aan om u by My aan te sluit deur liefdadigheid en innige gebed uit die hart. En weer verseker Ek u steeds dat u daarom ryklik krag sal ontvang en niks hoef te vrees nie, selfs nie eers wanneer u volgens aardse maatstaf alles sal verloor nie; want Ek alleen kan u gee wat u nodig het, en Ek sal ook altyd sorg dra vir Myne, vir hulle wat My nie sal vergeet nie en in My hulle Vader sien; wat soos kinders in My arms vlug in elke nood en in elke gevaar. 

U, wat My wil dien, sal ook My nabyheid in die besonder voel, omdat u die waarheid van My Woord sal herken en daarom steeds nader aan My sal kom. Tot Hom wat u nou erken in Sy Mag en Sterkte en in Wie se Liefde u ook glo en waaraan u daarom uself vol vertroue oorgee. En omdat Ek u daarom as stryder vir My en My Naam nodig het, omdat Ek u nodig het vir ywerige arbeid in My wingerd, daarom sal Ek u so duidelik bystaan, dat u hierdie arbeid ook met sukses sal kan volbring.

Alles gaan gebeur soos wat in My verlossingsplan voorsien is, omdat net Ek weet wat tot heil van My skepsele dien. En ook die einde is onherroeplik beslis. Juis die einde gee My nog aanleiding tot `n laaste daad van erbarming, ofskoon dit lyk na `n daad van wreedheid. Maar dit sal nog baie mense redding bring en word as `n laaste middel aangewend om My skepsele die weg na My toe te wys. En hierdie daad sal nie heeltemal sonder sukses wees nie. 

Ek dink aan die groot geestelike nood waarin die mensdom hulle bevind, en elke siel wil Ek daarom nog aanraak om haar vir My te wen. Daarom moet Ek `n groot aardse ellende oor die aarde laat kom, wat egter met My hulp oorwin sal kan word. Want My liefde en mag sal hom oral openbaar waar Ek om hulp aangeroep word.

En My krag sal u ontvang as u dit slegs sal begeer.

AMEN 

Katastrofe - Antichris - Geloofstryd - Einde

B.D. 7970 - 18 Augustus 1961

Wat alles nog voor die einde sal afspeel, kan maar net vir u aangekondig word dat dit bomate swaar en smartlik vir die mensdom sal wees. Oral sal die stem van God weerklink, al is dit op verskillende maniere. Want waar Sy woord van liefde nie geag word nie, daar sal Hy Hom duideliker openbaar. Oral sal leed en nood wees, en rampe en katastrofes sal mekaar afwissel met gebeurtenisse in die natuur, waarin die elemente die lewe sal bedreig en beëindig.

En dit alles is die werk van God en Sy Wil om die mense so wakker te skud, en hulle van hul aardse lewensdoel bewus te laat word. En waar die mense met Hom verbind is, daar sal die nood ook draagliker wees. Want Hy sal nie Syne verlaat nie, hoewel hulle hulleself te midde van hierdie gebeurtenisse sal bevind en nie die groot nood in die laaste tyd voor die einde sal ontglip nie.  

En u, mense, moet ag gee op wat daar om u heen en in die wereld gebeur. Want dit is sigbare en duidelike waarskuwingstekens. Dit is vir die gelowige steeds as die ingryping of toelating van God te herken, omdat dit al vooraf vir u gese is dat u deur groot nood en ellende moet gaan, alvorens die einde sal kom.

Alle tekens wat oor die einde voorspel is, is herkenbaar, maar u, mense, wil dit maar net asof in die verre toekoms sien. U wil nie glo dat die tyd van die einde gekom het nie.

Dit is egter ook vir u gese dat die tyd verkort sal word, terwille van hulle wat sal glo en standhou. Sodoende sal alles baie vinnig op mekaar volg, die ellende en nood van die geloofstryd en die woede van die Antichris, wat oorduidelik te siene sal wees. En reeds daaruit sou die eindtyd vir u geloofwaardiger moet wees. 

Want daarom sal die mense wat aan hom diensbaar is, hulleself oortref in boosheid, haat, leuens en wraakgierigheid. Mag en heerssug sal sy aktiwiteite duidelik kenmerk, en die mense sal hulle heeltemal aan hom verkoop deurdat hulle volgens sy wil sal handel en meedoënloos sal optree teen hulle medemens, wat nog in die geloof volhard en aan God trou wil bly.

En hulle sal ongewone beskerming en besondere krag ontvang, want God sal by Syne bly en hulle deur nood en verdrukking lei. En salig diegene wie hierdie tyd sal herken en hulle aan Hom toevertrou, alleen die Een wat hulle sal kan beskerm in elke nood. Salig die wat glo, salig die wat Hom tot hulle laat spreek en ook voortdurend krag van Hom aanneem. Want ook hierdie swaar tyd gaan verby, en die lot van hulle wat stand hou tot die einde sal salig wees. Want eens sal die mag van die teenstander gebreek wees. Dan word hy en sy aanhang opnuut gekluister, en daar sal weer vrede op aarde wees. Op hierdie aarde sal dit wel gebeur, want haar einde het gekom volgens die Wet van die Ewigheid. Tog sal sy deur God se mag nuut te voorskyn kom, en die mense sal weer daar in die paradys van die nuwe aarde geplaas word, die wat sal standhou tot die einde toe. - Want hulle glo in hulle God en Vader. Hy sal hulle red uit die diepste nood en verdrukking. Want die tyd is vervul, en die einde sal kom soos dit verkondig is in woord en geskrif. 

AMEN

Swaarste lewensomstandighede na die katastrofe

B.D. 3737 - 6 April 1946

In die afsienbare tyd sal u al in ander omstandighede lewe, en u moet u lewenshouding totaal verander om hierdie moeilikhede te kan verdra. Hierdie verandering is onvermydelik, want nou kom die eindtyd in die laaste fase, wat dieselfde beteken as die swaarste stryd vir `n lewe met as einddoel `n snelle geestelike opwaartse ontwikkeling. Want die eindtyd is naby, en dit wat hierdie groot aardse nood nie meer teweeg sal bring nie, laat vir hierdie aarde ook nie meer hoop oor nie.

Maar wie nog in die lewe mag wees na die geweldige ingryping deur God, kan met `n goeie wil nog `n geestelike instelling verkry. Hy kan al die gebeure in verband bring met die wil van die Skepper van die Ewigheid, en Hy kan deur sy instelling nog groot voordeel benut vir sy siel.

Maar heeltemal ongelowige mense sal die verband nie insien nie en vanuit eie krag poog om die aardse lewe te Heer; wat hulle verkeerdelik en nie na God se wil gebruik nie. En hulle sal slaag, want hulle sal ondersteun word deur die mag wat teen God inwerk.

Net so kan die gelowiges egter die swaarste omstandighede oorwin met die krag van God, wat hulle self goed sal kan waarneem, maar wat nie die uiterlike herkenbare uitwerking het dat die mens in aardse welstand leef nie. Hulle kan egter die innerlike krag opwek wat ook in die moeilikste lewensomstandighede stand sal hou.

Want die aardse nood sal groot wees en op natuurlike wyse nie maklik herstelbaar wees nie, omdat hierdie groot vernietiging deur God se wil `n groot wanorde teweeg sal bring, wat die krag van elke mens persoonlik bomate sal opeis.

En daarom sal elke mens persoonlik krag moet put uit God, indien hy hierdie moeilike tyd wil deurstaan. Maar hierdie krag staan hom sekerlik in ryke mate ter beskikking. Daarom laat God steeds weer deur Sy dienare op die aanstaande wys, sodat hulle hulleself reeds vooraf in verbinding kan stel met hierdie "kraggewende mag". - Wie niemand sal afwys wat na hierdie krag verlang nie.  

Nog kan die mense hulle nie voorstel van so `n ingryping van God nie, en verwerp daarom dit wat hulle moeilik glo. Tog moet hulle daaroor nadink, sodat hulle nie geheel onvoorbereid sal wees op die gebeure nie, wanneer die dag sal kom. Want dit kom onherroeplik en sal elkeen verras, ook die gelowiges, en dit sal geweldige veranderings teweegbring. En voorspoedig is hy wat sy denke verander en die goeie weg en die korrekte instelling tot God vind in sy grootste nood. Want vir hom sal die dag tot seën wees.

AMEN

Geloofstryd

B.D. 5779 - 30 September 1953

Die geloofstryd staan nog voor u, en vir hierdie stryd wil Ek u gewapend sien. Daarom is daar eerstens My groot sorg om geloof aan u te sterk en kennis aan u te verskaf wat aan u duidelikheid sal gee oor dit wat voorle en wat nog voor die einde sal kom.   

Maar u moet in die einde glo om daarom ook alles verstaan, en om ook die geloofstryd te kan begryp wat vir elke mens van groot betekenis is. Dit sal nie alleen `n stryd wees wat na enige tyd sal eindig met `n oorwinning van die een of ander strydende mag nie. Dit sal `n stryd wees wat die aanhangers van Satan sal voer teen God. `n Stryd waar dit nie gaan oor aardse besittings nie, maar oor geestelike rykdom. `n Stryd waarin die siele sal moet beslis aan watter kant hulle hulleself wil stel. Want ofskoon daar ook skade aan die mense berokken sal word, sal die siel tog alleen maar oorwin of beswyk. En daarom strek die afloop van hierdie stryd hom uit tot in die Ewigheid. 

Daarom doen Ek voortydig alles om die mense op hierdie stryd voor te berei, om hulle te versterk en om hulle belydenis moed in te boesem. Ek probeer om die leër van My "stryders" te vergroot. Nie omdat Ek wil oorwin nie, maar sodat hulle ook self die vrugte van `n oorwinning sal oes. Want Ek wil nie dat hulle ten gronde gaan en opnuut gekluister word deur My teenstander nie, en dan weer gevange bly vir `n eindelose lang tyd nie.

U, mense, bekommer u tans weinig oor die geloof. U is onverskillig oor wat belangrik is, naamlik die geestelike strewe. U moet eers geskud word om in erns `n standpunt in te neem ten aansien van die geloof. En dit sal gebeur sodra die geloofstryd ontbrand, want daarom word van iedereen geëis om My te bely voor die wereld, of My te verloën en op te gee. En daarom sal u eers `n standpunt inneem wanneer u toegewyd is, of My sonder sal bedenkinge opgee terwille van aardse voordele. 

En omdat die einde op hande is, daarom is hierdie beslissing noodsaaklik. Nie vir My nie, omdat Ek van u wil ken. Maar u moet nog self eenmaal aangespoor word tot nadenke, omdat u dit nie uit uself sal doen as u nie deur `n wereldse mag gedwing word nie.   

Daar is wel sommiges wat voor die tyd al daaroor nadink, en wat daarom ook My sigbare hulp ervaar, waardeur Ek hulle die herkenning vergemaklik. Tog is dit slegs weiniges, sodat Ek hulle getal sou wil vermeerder, omdat Ek hulle wil wys op die einde.

(1 Oktober) Maar hierdie weiniges sal nouliks geloof vind, want hulle wat geen geestelike strewe het nie, dink ook dat `n einde van hierdie aarde onmoontlik is. Maar die verskyning van die eindtyd sal nie sonder invloed by hulle verbygaan wat nog nie besluit het nie. Hulle sal nadenkend word en tot die geloof terugkeer, as hulle gedurende hierdie tyd goed onderrig sal word. 

`n Goeie en waarheidsgetroue onderrig kan nog groot sukses bepaal, sodat daar waar `n afval van die geloof op verkeerde geloofsleringe plaas gevind het, weer terug te lei is, veral waar die mense nie onwillig is om te glo nie, en aan `n valse leer aanstoot geneem het. Hulle kan weer gewen word vir My en My Ryk, en terwille van hierdie weiniges sal nog baie tekens gebeur wat die naderende einde sal verkondig en ook nie sonder uitwerking op hulle sal bly nie.  

Die geloofsbeslissing sal dan eers geneem word wanneer `n sterk geloof aanwesig is, wat alles sal aanvaar wat nadelig is vir die liggaam. Want die mens wat die ware insig het, weet waarom dit gaan. Hy gee met `n ligte hart dit op wat mense van hom neem, om die lewe van die siel nie in gevaar te bring nie.

Dit is die laaste toets van die wil op hierdie aarde. Dit is hierdie beslissing dat u My bely voor die wereld, wat u lot in die Ewigheid bepaal, ongeag die aardse uitwerking op u beslissing. Slegs `n sterk oortuigde geloof sal hierdie laaste toets deurstaan, en slegs `n sterk oortuigde geloof sal standhou tot die einde.

AMEN

Laaste fase - Geloofstryd

B.D. 6452 - 14 Januarie 1956

U sal spoedig die laaste fase betree, want die tyd het gekom waarvan gespreek is sedert die begin van hierdie verlossingsperiode. Die einde van hierdie aarde is op hande en u sal spoedig alle tekens wat deur sieners en profete aangekondig is, belewe. En so sal alles vervul word, omdat My Woord die waarheid is, en Ek self deur hierdie profete se monde gespreek het.

Alles wat Ek voorspel het betreffende die einde moet u, mense, slegs aanspoor tot arbeid aan u siel. Daarom was daar in hierdie verlossingsperiode wel tye gewees, waarin mense kon glo dat die einde op hande is.

En dit was nodig omdat die verdorwenheid van die mense so `n ingryping van My geloofwaardigheid gee, sodat daar steeds weer sommige van die weiniges des te yweriger met hul siele-arbeid sal begin en waarlik vir die ewige lewe gered sal word. 

Tog was die tyd nog nie vervul gewees nie, want Satan het nog nie die onbeperkte mag oor die mense verkry nie, ofskoon daar ook in hierdie tyd ware duiwels op aarde was wat hulle wanorde gestig het. Die mensdom was `n langer tyd toegestaan, omdat nog baie van die gekluisterde geestelikes hulleself moes beliggaam, met as doel die laaste wilsbeproewing op hierdie aarde. 

My verlossingsplan sal verloop volgens die wet van My ewige ordening, en `n tydperk sal geen dag vroeër of later eindig nie, omdat Ek sedert die Ewigheid voorsien het wat dienstig sou wees vir die geestelike, of hinderlik vir sy ontwikkeling. Die aktiwiteit van Satan neem egter steeds skrikwekkender vorms aan, omdat baie van die gekluisterde geestelike hul vryheid verkry, en deur sy invloed werk volgens sy begeerte. En daarom neem die duiwelse aktiwiteit ook onder die mense toe, hoe nader die einde kom.

En My teenstander voel homself om die rede so sterk, dat hy dink hy kan My heeltemal oorwin. Hy hou hom ten laaste nie meer binne die grense van sy magsbevoegdheid nie, wat aan hom gestel was by sy val in die dieptes nie. En sodra die tyd aangebreek het, word `n einde aan sy aktiwiteite gemaak. Dit beteken die einde van `n verlossingsperiode en die oplossing van elke aardse vorm. Dit beteken die vrywording van die daarin gekluisterdes en `n hernude beliggaming in nuwe vorms ooreenkomstig die staat van rypheid van die geestelike substansies. En die oorskryding van die magsbevoegdheid sal duidelik tot uitdrukking kom, en vir die mense `n seker teken wees van die aanstaande einde. Want My teenstander sal hom openlik teen My draai, omdat hy die mense wil geweld aandoen. Hy wil hulle dwing om My te verloën, omdat hy elke geestelike verbinding met My wil vernietig, om alle mense in sy mag te kry. 

Wie van die doel van die aardse lewe ken, naamlik die bestaan in die vrye wilsbeslissing van die mens, sal ook weet dat elke plan van My teenstander teen daardie doel ingaan. En hulle weet daarom ook dat die tydstip gekom het waarin Ek `n einde sal maak aan sy woede, deurdat Ek hom en sy aanhang weer in kettings sal bind. En hy sal daarom ook elke profesie verstaan wat na die einde sal wys. 

Daarom, gee ag op hierdie laaste aktiwiteit van My teenstander, waaraan u duidelik sal herken in welke tyd u leef. Gee ag op sy strewe om die mense elke geloof te ontneem, gee ag op alles wat duidelik as die werk van die Antichris herkenbaar is. En let besonder daarop hoe vyandig die mense wat My in waarheid dien en poog om die waarheid versprei, behandel word.  

En sodra u hierdie voortekens van `n komende geloofstryd sal kan sien, sal u weet dat u die laaste fase van die bestaan van hierdie aarde ingegaan het. Dan moet u uself bewapen as u aan My getrou wil bly en gaan hierdie stryd met `n vaste vertroue en met krag tegemoet, en weet dat Ek u voorgaan. Dat u vir My stry en waarlik onoorwinlik is en sal bly, al is u in die minderheid teenoor die skare van My teenstander. Maar hy sal Ek oorwin en gevange neem, wanneer die uur gekom het wat beslis is sedert die Ewigheid. En u, My getroues, sal uit hierdie stryd te voorskyn kom op pad na `n nuwe lewe. U sal nie meer verdruk kan word deur hom wat My teenstander is nie, en ook nog in ewigheid My teenstander sal bly nie.

AMEN

Die aanvalle van die teenstander in die eindtyd

B.D. 8365 - 29 Desember 1962

U sal uself nog dikwels moet waardig maak, want My teenstander sal u aanval waar dit maar moontlik is. Hy sal tweedrag saai en die mense teen mekaar aanhits, hy sal alles doen om u te verontrus en tot `n val te bring. En steeds sal u moet bid vir krag om sy versoekings te kan weerstaan.

Daarom moet u voortdurend u toevlug tot My neem, voordat hy u kan aanval. U moet My daagliks en elke uur om beskerming teen hom bid, omdat Ek dan aan u sy kan staan en hom afweer. Dit sal `n swaar stryd tot die einde toe teen hom wees, want hy sal u nie sonder stryd oorgee aan My nie, u God en Vader van Ewigheid af. Maar Ek het ook reg op u, en daarom hoef u uself maar net na My toe te wend, en Ek sal altyd gereed staan vir u, omdat Ek u liefhet. En Ek wil die vyand van u siele verdring, sodat u nie in versoeking sal kom nie. 

Waar My teenstander `n geestelike strewe herken, is Hy besonder heftig aan die werk, en probeer hy om dit te verhinder. En daarom moet u uself waardig maak en ernstig teen hom weerstand bied. U mag hom geen aanvalspunte bied, deur u te laat meesleep deur ongeduld, wrewel of liefdeloosheid nie, want daarom word dit steeds moeiliker om van hom los te kom, ofskoon Ek voortdurend bereid sal wees om te help. Maar u gedagtes sal daarom nie meer so gou die weg na My toe vind nie, en slegs die innige verbinding met My, behoed u teen sy aanvalle en versoekings. En solank dit vir hom nog moontlik is om u onrustig te maak, ongeduldig en toornig te laat word, solank is u nog swak, en sal hy sy mag benut. 

Daarom moet u standvastig arbei aan u siel en probeer om al u gebreke af te le. U moet steeds alleen tot My bid om die nodige krag en waarlik, u wil daartoe sal u alreeds die krag gee en u sal as oorwinnaar te voorskyn tree.

In die tyd van die einde sal sy aktiwiteit oorduidelik wees, want Hy sal geen vrede, geen harmonie en geen eendrag onder die mense duld nie. Hy probeer steeds om te versteur, en die onus le by uself of hy sukses sal he al dan nie. Want slegs `n beroep op Jesus, u Redder en Verlosser, sal u kan versterk en u sal teen hom kan weerstand bied.   

Jesus het hom oorwin deur Sy dood aan die kruis, en roep u My aan in Jesus, moet Hy u vry laat. Maar u vergeet dikwels juis in sulke versoekings om aan u Redder en Verlosser te dink. En dit is juis die werk van die teenstander om u gedagtes te verwar, sodat u op sy aanvalle ingaan en u as mens probeer verweer, waar slegs Ek kan help, omdat u self te min krag besit.

Daarom moet u uself in elke versoeking waardig maak, dit wil se die weg neem na My toe in Jesus, want daarom moet Hy hom terugtrek, omdat My krag waarlik sterker is as syne, en Ek geen mens in nood sal laat wat sy toevlug tot My sal neem nie. Uit eie krag sal u niks vermag nie, maar met My krag alles. En hierdie krag sal Ek u steeds weer gee sodra u daarvoor vra, want daarom is u gedagtes na My toe gewend. Dan kan Ek My reg laat geld en u behoed in elke nood en elke gevaar. 

Vergeet dit nie, want nog dikwels sal hy u in die noute bring, nog dikwels sal hy hom aan u opdring en nog dikwels sal u die gevaar loop om voor sy versoekings te beswyk. Maar u hoef My slegs aan te roep in gees en waarheid, en Ek sal hom van u afweer en u nie aan hom oorlaat nie. Maar Ek sal u steeds help in elke nood en in elke gevaar.

AMEN
Satan woed met versterkte mag - Eindtyd

B.D. 5467 - 21 Augustus 1952

Die tekens wat op die einde wys sal vermeerder en die aktiwiteite van Satan sal steeds duideliker op die voorgrond tree, want almal wat na My streef sal sy vyandige aanslag bespeur. Hy sal poog om hulle in twyfel en verwarring te bring, en nie sonder sukses nie. Ek beskerm Myne egter en bring sy doen en late aan die lig, sodat dit vir almal te herken is wat My ernstig as doel voor oë het. Dit is die tekens van die tyd, want ook die kragte van die duisternis is onvermoeid besig omdat die einde nader. Maar Ek se vir u; wees waaksaam, bid en hou u aan My, en Hy sal u geen skade kan berokken nie. 

Lig en duisternis stry teen mekaar, want die duisternis haat die lig en die sal hom daarom altyd as skadu merkbaar maak waar geen helder lig skyn nie. Ek het egter die mag om sulke skaduwees te verjaag, en glansryker as ooit sal die lig straal. Maar u sal uself nooit in die rus kan verheug nie, want daar sal `n voortdurende stryd wees met My teenstander solank u op aarde leef. En hy is ook tot die einde ywerig om u weer skade te berokken. Want hy weet dat hy u verloor het, en hy glo dat hy u weer sal terug wen. 

Die vyandelikhede van hulle wat aan hom onderdanig is, sal steeds talryker word, en wel des te meer hoe lewendiger u straal, wat hy wel besef. Maar hy haat die lig omdat hy die waarheid haat, en gaan daarom teen die waarheid in. En solank u uself op aarde sal besig hou om die waarheid te versprei en My Woord te bring aan u medemens, solank sal hy u ook as vyand vervolg en sal probeer om u ten gronde te rig. 

Hy sal die waarheid openlik aanval en u, wat vir die waarheid instaan, belaster. En hy sal u as bedrieërs voorhou om ook die geestesgoed wat u verteenwoordig, twyfelagtig te maak. Maar hy kan tog nie teen u standhou nie, want agter u en die waarheid staan Ek self. 

Maar hy sal slaag om u, My verteenwoordigers, uitmekaar te dryf. Hy sal slaag om u te isoleer, omdat die gemeenskaplike arbeid hom nie pas nie, en omdat hy in die stryd teen die enkeling op sukses reken.

Maar selfs daarom beskerm Ek nog die lig, en die suiwer waarheid sal hy nie kan verswak nie. Tog moet u waaksaam wees en bid, want u is steeds in gevaar om swak te word, as u My nie om beskerming sal aanroep teen alle aanvalle van die teenstander nie.

Want die einde is naby al raas hy met versterkte mag; want sy tyd het gekom waarin hy weer gekluister sal word soos verkondig is. Die waarheid sal seëvier en almal tot saligheid bring wat aan die waarheid sal gehoor skenk en so die lig aanneem wat Ek sal laat opflikker. Want daardeur kan Ek hulle help om vanuit die duisternis van die geeste en uit die mag van die dood tot die lig en die lewe te kom, en deur die waarheid aan die saligheid deelagtig te word.

AMEN 

Geloofstryd - Vervulling van die beloftes

B.D. 5115 - 26 April 1951

U sal uself moet staande hou teenoor die wereld, wat hulle teen u sal draai en u sal vervolg. En daarom het die tyd van stryd gekom wat Ek vir u aangekondig het, en wat ook die laaste fase sal inlei voor die einde. U sal geen hulp van die kant van die wereld verkry nie, want die wat u wil help, is te swak en die sterkes is teen u.  

Tog het u `n beskerming waarop u uself sal kan verlaat, want Ek self is by u en gee u krag om te volhard in die moeilikste stryd. En wie My maar sal aanroep, sal My teenwoordigheid ook ondervind, want Ek verlaat Myne nie. Wel laat Ek toe dat die mense strydend teenoor mekaar staan, want hierdie laaste geloofstryd moet duidelik wees, omdat die geeste hulle moet skei, en omdat `n skeiding moet plaasvind tussen diegene wat aan My behoort en hulle wat aan die teenstander behoort. 

Ook die laastes, wat `n openlike belydenis tot nou toe vermy het uit geloofswakte of vrees, moet hulle nog uitspreek. Hulle moet hulleself versterk met die geloofskrag van Myne, indien hulle nie heeltemal wil ondergaan terwille van aardse voordeel nie, want Myne moet alles opgee terwille van hulle geloof. 

Dit sal `n beslissing wees wat slegs elkeen persoonlik se sielelewe sal betref, maar wat daarom veelbetekenend sal wees, omdat die beslissing ook sy uitwerking sal he op die aardse lewe, en daarom sal baie mense skipbreuk ly. Want wie die wereld nog steeds so hoog sal plaas en die aardse lewe liefhet, wie aan die liggaamlike welsyn nog steeds soveel aandag skenk, die sal nouliks kan standhou, omdat alles van hom opgeëis sal word wanneer hy nie die geloof in My en My verlossingswerk sal wil opgee nie.

Vele sal die geloof misken omdat hulle My openlik sal moet bely. Wie egter die waarheid besit en wie se insig gegroei het, wie My krag deur `n lewe in liefde in hulle besit het, die sal trou aan My bly tot die einde toe. En hulle sal My blymoedig bely en sal spreek vir My. Hulle sal ook nog diegene oortuig wat swak van geloof, maar van goeie wil is. 

En ondanks die groot verdrukking van die kant van die vyande, sal hy nie so bewus wees van die nood nie, want Ek staan hom by en voorsien hom van alles wat hy sal nodig he vir liggaam en siel. Wie heeltemal op My sal vertrou, vir hom kan die maatreëls van die vyande nie verontrus nie. Want wat van hom geneem sal word deur hulle, gee Ek aan hom terug in `n ander vorm. Maar altyd op die wyse dat hy sal lewe, solank as wat Ek hom nog op hierdie aarde nodig sal he. 

My klein skare sal tot die laaste `n getuienis gee van God se Ryk en Sy mag. En My beloftes sal vervul word, dat `n sterk geloof alles vermag en dat aan Myne gegee sal word dit wat hulle in die geloof sal vra.

Die stryd sal hard wees, maar tog sal Myne oorleef, want hulle het `n "Leëraanvoerder" aan hulle sy wat elke vyand sal oorwin. En wie aan Sy leër behoort, sal as oorwinnaar tevoorskyn kom en sal geen vyand meer hoef te vrees wanneer die einde gekom het; die dag van die oordeel waarop die regverdiges van die onregverdiges, die goeie van die bose, die van Myne van die aanhangers van Satan geskei sal word; die dag dat iedereen vergeld sal word volgens sy werk. 

AMEN

Laaste stryd. Openlike belydenis van Christus (Christus) voor die wereld

B.D. 4433 - 15 September 1948

Die stryd teen alle geestelikheid sal aangekondig word in die laaste tyd voor die einde, en daaraan sal u kan herken welke uur op die wereldklok geslaan het, en dat die dag ten einde loop. U kan daarom groot beroeringe verwag wat deur meedoënlose maatreëls van die wereldlike mag veroorsaak sal word. Mense sal u lastig val met vrae en bedreigings oor u houding tot Christus (Christus) en tot die geloof in die algemeen. Mense sal nie skroom om u gade te slaan, u gesprekke af te luister en u voor die regbank te sleep nie, om u so tot verantwoording te roep vir u uitsprake en optrede nie. En dan het die tyd gekom waarin u My openlik sal moet bely, waarin u sonder vrees moet spreek hoe u oor My dink en hoe u teenoor My staan.

Die openlike belydenis voor die wereld vorder Ek van u as bewys dat u aan My behoort. Ek self weet wel hoe u in u hart dink en voel, maar dit is `n laaste stryd waarin `n skeiding moet plaasvind tussen die bokke en die skape. En hierdie laaste stryd sal openlik uitgestry moet word, omdat ook die wese van die stryd duidelik moet wees. En omdat die skuld van die teenstander dan vir die wereld vanselfsprekend sal wees om ook nog by die besluiteloses by `n beslissing aan te dring, sowel deur die houding van die gelowiges asook deur die houding van hulle wat die gelowiges vyandig gesind is. 

Die stryd sal maar van korte duur wees en sal oral gevoer word, maar net op verskillende wyses. En steeds sal die liefdeloosheid opstaan teen die liefde, die materiële wereld sal die geestelike wereld bespot en mishandel, en daar sal twee leerstellinge oral duidelik merkbaar wees: waar die leer van Christus (Christus) verdring is, en waar die Goddelike leer van die liefde die beginsel is van wat die mense gepredik en gevra word om te glo.

En daarom sal die afvalligheid van My in die hele wereld duidelik te siene wees. Waar die Christelike leer van die liefde egter versprei is, daar sal ook die geloofstryd hom in alle hewigheid afspeel, en dit sal die einde beteken. U, mense, kan vir uself nog geen begrip maak van die verloop van die komende gebeurtenisse nie, en daarom lyk dit vir u ongelooflik. En tog sal dit gebeur soos Ek aan u verkondig het deur My gees, en die tyd is so naby, dat u ontsteld sou wees as u die dag en die uur sou wis van die ondergang.

Tog mag u geen angs daarvoor he nie, want u trou aan My verseker u ook van My volledige beskerming en toevoer van krag om stand te kan hou. En om dit te weet sal u vol vertroue en sterk in geloof maak, sodat u die tyd sal deurstaan, te meer omdat Ek die dae sal verkort sodat u kan salig word.

AMEN

Stry met die swaard van die mond

B.D. 6089 - 25 Oktober 1954

"Wat u in daardie uur ingegee word, spreek dit uit!" Hierdie woorde het Ek op aarde gespreek met die oog op die ellende wat oor u sal kom voor die einde, omdat u verantwoording sal moet doen voor aardse magte, omdat u vir u denke en handeling sal moet verantwoording doen, en omdat van u verwag sal word om My te verloën. Vrees dan nie en wees nie besorg oor wat u sal moet spreek nie, maar spreek sonder skroom, soos dit vir u gegee word om te spreek.

Want deur die tussenkoms van My gees sal Ek woorde vir u in die mond le, juis bestem vir hulle wat u tot spraak aanmaan. Almal wat My trou wil bly, sal Ek bystaan en sal hulle krag gee om te kan weerstaan. Elke vrees sal verdwyn en u sal van My gewaar word, en u sal vol vertroue wees dat Ek u nie sal verlaat in hierdie nood nie. En u sal diegene wat u bedreig, nie vrees nie, omdat u sal weet dat Een sterker is as hulle, en dat hierdie Een aan u sy staan en u waarlik geen onreg sal laat oorkom nie.

Maar u sal moet stry met die swaard van die mond. U sal alle teenwerpings moet weerle en ook kan, omdat dit nie meer u is wat spreek nie, maar Ek self wat deur u sal spreek. En My Woorde sal waarlik nie hul uitwerking mis nie. Want dit gaan daaroor om ook hulle nog tot nadenke te bring, want ook onder hulle is nog swak, besluitelose mense wat op `n kruispad sal beland en nie weet waarheen hulle hulleself moet wend nie. En hulle moet die weg gewys word. As hulle die weg wil gaan dan is hulle salig te prys. As hulle dit egter oor die hoof sien, het hulle nogmaals met moeite die barmhartigheid gekry dat `n leier hulle aangespreek en hulle op die goeie weg probeer bring het. 

Want in hierdie tyd kan nie anders as met die swaard van die mond gestry word nie, en hoe oortuigender My verteenwoordigers op aarde spreek, des te meer sal hulle die wen wat nog vyandiggesind is.

En dit is ook volgens My wil dat u uself daarom innig met My moet verbind, omdat Ek self nou deur u sal kan spreek tot hulle wat Ek nog vir My wil wen.

Ek weet dat die tyd sal kom waarin dit uiters moeilik sal gaan, waarin u bomate verdruk sal word en uself sal moet verantwoord. Maar dink daarom aan My Woorde dat u uself nie angstig sal mag afvra wat u moet spreek nie. Laat u gelowig oor aan My en My werk, en u spraak sal wys wees, sodat geeneen van u teenstanders iets daarop sal kan antwoord nie. U, wat My wil dien, het geen vyand te vrees nie. Want u stry vir My en aan My sy, en Ek lei u waarlik ook tot die oorwinning. 

AMEN

God se beskerming in die geloofstryd

B.D. 7954 - 1 Augustus 1961

Staan dus vas en laat u geloof nie wankel nie, want Ek, u God en Vader van die Ewigheid is en bly by u wanneer die groot geloofstryd sal begin, waarin My teenstander ook Myne tot `n val sal wil bring.

Alles wat teen u onderneem word, sal steeds ten doel he om Jesus Christus en Sy verlossingswerk, as ongeloofwaardig aan u voor te stel. En dit moet vir u `n sigbare teken wees van die aanstaande einde, dat Jesus Christus verloën word, dat elke geloof van die mense in Hom, ontneem sal word, sodat die mense geen moontlikheid sal he om verlos van hierdie aarde af heen te gaan nie. 

Want My teenstander tree openlik teen My op deurdat Hy teen Jesus Christus opstaan, in Wie Ek vir die mense tot `n sigbare God geword het. En hoe hewiger hierdie stryd sal ontbrand, des te meer kan u seker wees van My teenwoordigheid, want Ek verlaat Myne nie. Ek laat My teenstander geen oorwinnaar word oor hulle wat Myne is en wil bly nie.

En wanneer u in die noute gedryf word deurdat van u gevra word om My as die Goddelike Verlosser Jesus Christus te verloën; as u moet beslis vir My of My teenstander, vertrou dan geheel en al op My, want dan is Ek nader aan u as ooit. Ek self stry met u en u hoef My teenstander nie te vrees nie, want My krag is groot en sal u beskerm, hoe bedreigend hulle ook alles laat voorkom wat teen u onderneem word. Dan kan u My koms enige uur verwag en daarmee die einde van hierdie aarde, vanwaar Ek u sal wegneem in die hoogste nood en gevaar.

Word daarom nie kleingelowig nie, maar dink daaraan dat Ek dit vooruit vir u gese het, dat die nood wat u terwille van die geloof sal moet verdra, nog groot sal word. Maar hoe vaster u in die geloof sal staan en hoe groter u vertroue in My sal wees, des te makliker sal die geloofstryd vir u wees. Want waarlik, Myne sal ook My Liefde en Mag kan ervaar, en hulle kan daarom hierdie tyd getroos tegemoetgaan.

Maar hierdie tyd kom, want die gelowiges word aangeval deur die aardse maghebbers en deur hulle wat aan My teenstander behoort. Myne sal `n openlike bekentenis moet afle en mag daarom nie vrees nie. Want die God wat hulle bely sal Sy mag openbaar en hulle help in aardse nood en verdrukking.

U almal kan u daarop voorberei, dat brutale middele gebruik sal word teen u wat getrou aan My wil bly. Vergeet egter nie dat Ek Heer is oor lewe en dood, oor Hemel en aarde, en dat Ek waarlik middele en weë het om Myne uit hulle aardse nood weg te voer, selfs as daar geen uitweg meer moontlik sal lyk nie.

En wat u ook aards weerhou sal word, Ek sal u spysig en laat drink op wonderbaarlike wyse. Want ook dit is in My mag, omdat Ek tog Hemel en aarde geskape het en alle wette gegee het volgens My wil. Dus kan Ek ook wette ophef en u bonatuurlik voed. Ek kan u omgewe met `n beskermende muur, en Ek kan My engele opdrag gee om so `n muur om u heen te plaas. U hoef uself maar getrou op My as u Vader te verlaat, wat Sy kinders nie in die steek sal laat nie en u ook sal beskerm teen die vyand van u siel en teen aardse en geestelike teenstanders, want My mag en My liefde is groot. En dit sal gebeur binne `n nie al te lange tyd nie. Maar voor die tyd sal u nog aan baie geloofsbeproewings blootgestel word, maar ook dit sal u sterk en geskik maak om stand te hou in hierdie laaste stryd op aarde. En sodra die stryd ontbrand, sal u weet dat die einde nie meer veraf is, want dit sal slegs `n kort tydjie deur My teenstander gevoer word. Terwille van My uitverkorenes sal Ek die tyd verkort, en Ek sal hom en sy aanhang opnuut kluister. Want die tyd wat vir sy aktiwiteite op aarde vasgestel was, sal vervul wees. En ook die einde van hierdie aarde is naby, soos dit verkondig is in woord en geskrif. 

AMEN

Geloofstryd - Verval van mensewerk. Die kerk van Christus (Christus)

B.D. 4167 - 14 November 1947

In die laaste tyd voor die einde sal gesien word welke weerstandskrag die mense sal inbring teen diegene wat aan die ware kerk van Christus (Christus) behoort. Dit sal in teenstelling wees met hulle wat mensewerk meer aanhang, want dit sal hulle sien ineenstort in die aangesig van die geloofstryd. Dit sal `n tyd wees waarin geen kompromieë sal voorkom nie. Waar elkeen `n duidelike beslissing sal moet neem, waar aan die geloofsleringe tot in die kleinste getorring sal word en waarom daar ook nadenke vereis sal word. Waar al die uiterlike nie sal kan standhou teen ernstige kritiek nie, en daarom veroordeel en afgewys sal word. En dan sal die mense eers erken hoe waardeloos die uiterlike geloof was, en wat se barmhartigheid en krag daar in die ware geloof le en in `n innige verbinding met My, wat vry is van alle uiterlike skyn.

En die mense sal iets sien ineenstort wat hulle as bestendig beskou het, (die uiterlike kerke = opmerking van die Hollandse uitgewer) en hulle sal moet insien dat die geloof van hulle wat sonder dwanggebooie lewe, baie sterker is. Dat hulle nader aan My staan deur hulle lewenswandel en hulle wil, wat My gedurig soek en na My streef. En alle kerklike verrigtinge sal val onder maatreëls van hulle wat veg teen al wat geestelik is. En daarom sal slegs die mense wat in die diepste van hulle harte na My verlang, hulleself bewys, hulle wat My Woord aanneem en met My Woord ook My krag. 

Dan sal baie wegval wat vir die mense nou nog belangrik lyk. Hulle sal dit moet opgee en genoeë neem met `n stille innerlike inkeer, sonder uiterlike vertoon, sonder pronk en praal, en sonder onderwysers wat nie deur My verlig was nie en daarom ongeskik sal wees vir die amp van sielversorger. En hulle sal ook moet aanvaar dat My dienare op aarde self deur My gekies sal word, en dit sal aan hulle opgedra word om hulle medemense te onderrig en aan hulle die waarheid te bring. 

En salig is hulle wat daarom die waarheid sal aanneem. Wat daarom moeite sal doen om volgens My wil te lewe, en die kort tyd tot die einde sal benut vir die ontwikkeling van hulle siele. Want hulle sal standhou en volhard tot die einde toe.

AMEN

Kan die oordeel afgewend word deur gebed?

B.D.5339 - 18 Maart 1952

U, mense, sou die aanstaande oordeel wel kan voorkom. U sou die werk van vernietiging van hierdie aarde kan teenhou, as u ernstig daaroor tot My sou bid. Maar slegs met `n gebed wat uit die diepte van u hart voortkom, en nie net wat met die mond gespreek word nie. Maar so `n gebed vereis `n onwankelbare geloof in My, en daardie geloof ontbreek u. En die meeste mense moet, wanneer hulle ernstig oor hulle gedagtes nadink en hulleself rekenskap daarvan gee, hulle ongeloof beken.

By baie mense word My Naam nog wel genoem, maar die hart weet reeds lank niks meer daarvan nie. En daarom is u nie meer in staat vir so `n gebed wat My sou beweeg om die aangekondigde oordeel af te wend nie. Bowendien glo die mense ook nie meer daaraan nie, en dus doen hulle ook geen beroep op die barmhartigheid van `n ware gebed nie, wat alleen nog in staat sal wees om My wil te laat wysig. En wanneer Ek die komende so vasbeslote aan u verkondig, dan is dit omdat Ek van die geloofstoestand van die mense weet, en hulle wil sedert die Ewigheid aan My bekend is.   

Ek kan hulle wil nie deur dwang verander nie, want dit is na My teenstander gewend en keer hulle heeltemal van My af. Tot `n bepaalde grens laat Ek die wil van die mense die vrye loop neem. Maar sodra die grens oorskry word, gryp Ek in om te verhinder dat die mense in die eindelose diepte afsink. Ek weet wanneer Ek `n einde daaraan moet maak, wanneer Ek die mag van My teenstander moet breek. Ek weet daarom ook hoe Ek die mense uit sy mag en invloed kan onttrek. En Ek weet ook dat die kluistering in die hardste materie vir die van My vervreemde geestelikes baie gunstiger en hoopvoller is, wanneer Ek die mense in hierdie lae geestesgesteldheid van die ou aarde hou, en sodoende ook hulle lewe sou laat behou as wat Ek hulle tot ware duiwels sou laat word deur die invloed van My teenstander. En bowendien het Ek reeds elke mens afsonderlik benader om hom vir My te wen.

Elke mens het persoonlik genoeg geleentheid om na My toe te kom, My te leer ken en My Vaderliefde te ondervind, as Hy maar wil. Ek het al tallose middele probeer. Ek lok met woorde van liefde, Ek vermaan en waarsku hulle deur leed en nood en Ek spreek tot hulle deur `n mensemond. Ek probeer hulle gedagtes na die geestelike te lei, maar My teenstander wen hulle vir hom deur die wereld en haar materie. Hulle ag My egter nie, behalwe die weiniges wat My herken en liefhet, en wat daarom ook nie vir die einde hoef te vrees nie.

Hy is egter op die hoogte van die nood van die mensdom in hierdie tyd. Hy begryp ook waarom Ek `n tydperk beëindig wat maar net `n laer geestestoestand kan bring, egter nooit meer `n verandering ten goede, tot geloof en geestelike opwaartse ontwikkeling nie. - U, mense, sou wel baie kon bereik het deur `n diepe geloof en innige gebed, maar u begeertes geld slegs vir die wereld en haar goedere, en daarom sal dit vergaan omdat die tyd vervul is 

AMEN

`n Tyd van ellende - `n sekere teken van die einde. Die klein skare van stryders vir God
B.D. 4027 - 21 April 1947

Dat die tyd nou vervul is kan mens al daaraan sien, dat My stryders slegs sporadies te vinde is. Mense, wat so opgaan in hulle liefde vir My, in die liefde tot die waarheid en die goeie, dat hulle geen vaste verbinding met die wereld meer het nie, maar in voortdurende kontak bly met My in gedagtes, of deur liefdadigheid. Mense wat hulle insit vir hulle geloof, en die behoefte het om die siele van hulle medemense te wen vir My Ryk en My leer. Wat daarom stry met die swaard van die mond en voortdurend vervul is van My gees, en in wie Ek sodoende Self kan werk.

Van hulle sal daar nie baie te vinde wees nie. En waar hulle vertoef, daar sal hulle onopgemerk op hulle weg gaan of selfs aangeval word. En dit is `n sekere teken van die einde, dat Myne maar `n klein kuddetjie vorm. Waarvoor Ek egter `n goeie Herder is wat Sy skapies tesame hou, wat hulle behoed sodat geeneen van hulle sal verdwaal of verlore gaan nie.

Van Myne laat Ek geeneen meer ontsnap nie, want hulle sal mekaar vind en `n klein gemeente vorm. Hulle sal hulle hoogste bevrediging daarin vind dat Ek hulle in My diens geneem het. Dat Ek hulle met die missie vertrou, om My steun te wees in die laaste tyd voor die einde. 

Die wat goed en opreg is, hulle is My stryders, want die goeie wil en die verlange na die absolute waarheid kenmerk My stryders, wat ook die laaste stryd sal deurstaan, omdat Ek hulle nimmermeer sal verlaat nie. En wat My ook nie verlaat nie, maar in My die liefdevolle Vader sien wat Sy kinders geen verliese laat ly nie, ook al kom hulle in aardse nood as gevolg van hulle standvastigheid. Die wat My as hulle Vader van die Ewigheid beskou, sal ook Vaderlik versorg word wanneer hierdie tyd vervul is. Hulle sal as My ware kinders die paradys binnegaan, en hulle sal die salige en vredevolle tyd op die nuwe aarde belewe. Want dit sal volg na die laaste stryd op die ou aarde, soos voorsien is sedert die Ewigheid.

Ek sal Myne vergader op die jongste dag, die weinige mense wat My trou gebly het in die tyd van die stryd wat dit voorafgegaan het. Die wat My erken het en My daarom nimmermeer kan opgee nie.

Ek sal hulle vir My gaan haal soos wat Ek dit verkondig het. En u, mense, kan sodoende met sekerheid die aanstaande einde verwag wanneer u om u heen sal kyk en daar maar weiniges te vinde sal wees wat My so diep in hulle harte dra dat hulle oor My en oor geestelike dinge sal praat waarvoor medemense egter maar weinig begrip het.

Ek self vertoef egter waar daar in gesprekke van My melding gemaak word, en Ek ding mee om die siele van hulle wat nog ver van My verwyderd is, omdat die getal van Myne nog `n bietjie sal vermeerder voordat die tyd vervul is. Want dit sal die laaste einde bring, dit wil se die ondergang van die ou aarde en ten slotte die oordeel, soos dit verkondig is in woord en geskrif.  

AMEN 

Die missie van My dienare op aarde na die natuurkatastrofe

B.D. 3709 - 10 Maart 1946

Wat u verneem deur die innerlike stem, verkondig dit hardop aan u medemense wanneer die tyd gekom het. Want dit is u missie wat u moet vervul, dat u dit vir die mense kan uitle wanneer hulle die wereldgebeure nie meer begryp nie. Wanneer deur My ingryping, dit vir hulle moeilik sal wees om te glo in `n Skepper van Hemel en aarde, aan `n liefdevolle Vader wat die lot van Sy kinders op aarde bestuur. Gaan dan tot aksie oor en vertel hulle van My groot liefde.

Ontstel hulle nie met `n God van toorn en wraak nie, want dit is nog geen straf nie, maar slegs opvoedingsmiddele wat Ek gebruik om die siele van die mense te red. Nog het Ek die laaste oordeel nie uitgespreek nie. Ek laat egter geen middel onbeproef om nie die siele op die dag van die oordeel te moet veroordeel tot `n ewige lang verdoemenis nie. 

Probeer om dit vir die mense begryplik te maak dat `n verlossingstydperk afgeloop is, en dat daar nog maar `n kort tydjie is voor die einde, dat die tyd veral goed benut moet word vir `n terugkeer na My toe. Maar die mense sal twyfel aan My liefde en almag as hulle die groot ellende sien wat deur die wil van die mense, en uiteindelik deur My wil oor die aarde sal kom. En wie nie sal vasstaan in die geloof nie en nie deur `n lewenswandel in liefde die goeie insig het nie, die sal gevaar loop om weg te val, dit wil se My heeltemal op te gee as daar geen opheldering vir hom gegee sal word nie.

Maar die grootte van die ellende sal ook hulle harte open. Hulle sal na u luister en u woorde sal nie sonder om indruk te maak, wegsterf nie. En daarom moet hierdie tyd besonder benut word en u moet daaroor praat so dikwels as wat daar geleentheid is, en u `n innerlike drang daartoe voel. Want daarom is dit My Gees wat u aanspoor om vir My en My Ryk werksaam te wees. Hou hulle daarom die groot geestelike nood voor en maak hulle opmerksaam daarop dat hulle liggame nog maar `n kort tydjie gegee is, dat siele egter ewig lewe, en dat die lot van hulle siele die vernaamste is. 

Vermaan hulle tot liefdadigheid en vermaan hulle om die eie nood nie so hoog te ag nie, maar meer belangstelling te toon vir die nood van die medemens. En laat hulle die groot seën en krag sien van die naasteliefde. Toon hulle My voortdurende bereidwilligheid om te help, en probeer om hulle geloof op te wek en te versterk. U hoef vir u geen sorge te maak wat om te spreek nie. Ek gee u die woorde in die mond as u vir My besig wil wees, en nie onwillig is om die opdrag wat Ek u gee deur My Woord, te vervul nie.

Duideliker as ooit sal u My stem in u verneem, en vrees daarom geen mag wat teen u is nie. Want Ek wil dat u vir My besig is en weet om u daarom ook te beskerm teen hulle, wat u wil hinder in die uitvoering van u opdrag. Spreek onbesorg en laat geen klein twyfel in u opkom of u volgens My wil wil handel nie. Want wanneer die tyd gekom het om vir My te werk, neem Ek besit van u, en sonder teenstand moet u My volg, dit wil se doen wat u hart u ingee om te doen.

U sal dit duidelik in u hart voel en self innerlik die grootste drang he om te spreek tot almal wat op u weg kom. U sal hulle wys op die naderende einde, wat net so seker sal kom as My ingryping deur middel van die geweld van die natuur. Net soos alles in vervulling sal gaan wat Ek verkondig het deur My gees.

AMEN

U moet steeds waarsku oor die einde

B.D. 6689 - 13 November 1956

Elke geleentheid moet u aangryp om te waarsku oor die aanstaande einde, want u gaan dit met rasse skrede tegemoet. U sal weliswaar geen geloof vind nie en mense sal u uitlag en hoon, maar u moet dit tog doen. Want u woorde sal in die bewussyn terugkeer, sodra ongewone dinge op aarde gaan gebeur wat vir die mense onverklaarbaar sal wees. Ook heel ongelowiges sal terugdink aan u woorde, en daaronder sal daar weer enkeles wees wat met die moontlikheid rekening sal hou, en hulle sodoende in gedagtes daarmee besig sal hou.

Ek weet dat u by u medemense maar weinig sukses sal he as u aan hulle die evangelie van die liefde wil bring, en hulle hul ore en harte gesluit hou. Ek weet ook dat die aankondigings van die einde nog minder geglo sal word. Maar Ek laat niks oor die mense kom sonder dat Ek hulle vooruit vermaan en waarsku nie, en daarvoor moet u My u mond leen.

(15 November) 

Want Ek self kan hulle nie aanspreek nie, omdat hulle geloof te swak is, en daarom is hulle harte ook nie in staat om My stem te verneem nie. Maar Ek kan dit deur u doen, deurdat u nou uitspreek wat My Gees aan u verkondig het. Die wereldgebeure sal sy loop neem, en sommige mense sal dit tog nog in verband bring met dit wat hulle van u verneem het. Hulle gedagtes sal daarheen gelei wees, en dit kan hulle nog tot seën wees in die komende tyd.  

Word nie moedeloos of nalatig in die arbeid vir My en My Ryk nie, want dit is in die eindtyd die noodsaaklikste, omdat dit alle aardse aktiwiteit in waarde oortref, ofskoon dit nie deur die mense as arbeid aangesien word nie en alle waarde daarvan ontken word. Maar die mense weet nie watter nuttelose werk hulle self tot stand bring as hulle hulleself slegs met die wereld besig hou nie, sonder enige geestelike strewe en sonder `n geestelike doel nie. 

Elke mens sal in die komende tyd nog deur My aangespreek word, en u sal My ondersteun in soverre dat u die skakel sal wees tussen hulle en My. Dat u net dit sal uitspreek wat Ek vir hulle te se het. 

En die gebeurtenisse van die tyd sal u woorde nog onderstreep. Daarom, hou u steeds gewillig, u My dienare op aarde, sodat Ek u te alle tye sal kan roep wanneer Ek u nodig sal he om in My plek te praat.

En glo nie dat u vergeefse arbeid verrig nie, want Ek self seën u doen en late en help daar waar u krag nie toereikend is nie. Want die tyd tot die einde moet nog goed benut word, en elke geleentheid moet benut word waar daar nog verlossingsarbeid aan `n siel verrig kan word, sodat hulle aan die mag van My teenstander ontruk sal word. 

AMEN
